ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 22-Ի N 437-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ ՆԵՐԿԱՅԱՑՐԱԾ ԱՌԱՋԱՐԿՈՒԹՅՈՒՆՆԵՐԻ
	1․ Տարածքային զարգացման և շրջակա միջավայրի նախարարական կոմիտեի նիստ
	24.06.2024թ․-ին

	
	

	Տարածքային զարգացման և շրջակա միջավայրի նախարարական կոմիտեի նիստի ընթացքում առաջարկվել է վերանայել Հայաստանի Հանրապետության կառավարության 2012 թվականի մարտի 22-ի «Ընդերքօգտագործման պայմանագրերի օրինակելի ձևերը հաստատելու մասին» N 437-Ն որոշման N 1 հավելվածի 2․2 ենթակետը և այն ուժը կրոցրած ճանաչել։
	
Ընդունվել է։
Նախագծով առաջարկվում է 2․2-րդ կետը ուժը կորցրած է ճանաչել։

	2. Վարչապետի աշխատակազմի տեսչական մարմինների համակարգման գրասենյակ 
	30.01.2024թ.

	
	N 02/12.6/3352-2024

	1. Նախագծով առաջարկվում է ուժը կորցրած ճանաչել մի շարք ենթակետեր / 3.1.3., 3.1.4 , 3.1.5 և այլն/, որոնցով ամրագրված է լիազոր մարմնի՝ ստուգում իրականացնելու իրավունքը։ Միաժամանակ, գործող որոշման մեջ առկա են նաև այլ նույնաբովանդակ կարգավորումներ, որոնց Նախագծով անդրադարձ չի կատարվել / 3․1․11 ենթակետը/, ուստի առաջարկում եմ Նախագծով ուժը կորցրած ճանաչել նաև նշված դրույթները՝ հիմք ընդունելով այն հանգամանքը, որ համապատասխան բնագավառում տեսչական մարմնի ստեղծումից հետո տվյալ բնագավառում վերահսկողություն /ստուգում/ իրականացնող այլ մարմին գործել չի կարող:	
	1․ Ընդունվել է
3․1․11-րդ ենթակետը ևս ուժը կորցրած է ճանաչվել։

	2. Նախագծի 1-ին կետի 4-րդ ենթակետով ա և բ պարբերություններով առաջարկվում է վերանայել գործող որոշման N 1 հավելվածի 2-րդ և 2․1-րդ կետերը, սակայն 2-րդ կետով ամրագրված է «Պայմանագրի առարկա»-ն, ուստի առաջարկվող փոփոխությունը, կարծում եմ, չի համապատասխանում գործող որոշման բովանդակությանը, մասնավորապես՝ փոփոխության արդյունքում ստացվում է, որ պայմանագրի առարկա առհասարակ չի լինելու, իսկ 2․2-րդ կետում հղում է կատարվում 2․1-ին կետին, որը առաջարկվող փոփոխության համատեքստում չի համապատասխանում վերջինիս բովանդակությանը։
	2․ Ընդունվել է։
Լրամշակված նախագծում  1-ին կետի 5-րդ ենթակետը խմբագրվել է։

	3. Նախագծի հավելվածի 4․3․4-րդ ենթակետով որպես ընդերքօգտագործողի իրավունք ամրագրված է ընդերքի տեղամասի երկրաբանական ուսումնասիրության ընթացքում ստուգում իրականացնելու համար դիմելը։ Հաշվի առնելով այն հանգամանքը, որ նշված ոլորտում ստուգում կարող է իրականացվել միայն տեսչական մարմնի կողմից, իսկ լիազոր մարմինը նման լիազորություն չունի, ուստի առաջարկում եմ քննարկել նշված ենթակետը ևս հանելու նպատակահարմարության հարցը՝ հիմք ընդունելով նաև այն հանգամանքը, որ  «Հայաստանի Հանրապետությունում ստուգումների կազմակերպման և անցկացման մասին» օրենքի համաձայն տնտեսավարողի կողմից ներկայացված դիմումը հիմք է ըստ անհրաժեշտության ստուգում իրականացնելու համար։
	3․ Ընդունվել է։
4․3․4-րդ ենթակետը լրամշակված նախագծից հանվել է։

	4. Նախագծի հավելվածի 5․1-րդ կետում «զգուշացում» բառից առաջ առաջարկում եմ լրացնել «գրավոր» բառը՝ հիմք ընդունելով Հայաստանի Հանրապետության ընդերքի մասին օրենսգրքի կարգավորումները։ 
	4․ Ընդունվել է։
5․1-րդ կետում «զգուշացում» բառից առաջ լրացվել է «գրավոր» բառը։

	3. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	30.01.2024թ.

	
	N 02/12.6/3352-2024

	1. Խմբագրման կարիք ունեն նախագծի 1-ին կետի 5-րդ ենթակետով առաջարկվող՝ որոշման N1 և N2 հավելվածների 1-ին պարբերությունները (մասնավորապես՝ «այսուհետ՝ լիազոր մարմին» ձևակերպման հետ կապված)՝ անհարկի կրկնությունները բացառելու համար:
	1․ Ընդունվել է 
Լրամշակված նախագծի 1-ին կետի 6-րդ ենթակետից հանվել են (այսուհետ՝ լիազոր մարմին) բառերը։

	2. Անհրաժեշտ է լրացուցիչ հիմնավորել նախագծի 1-ին կետի 3-րդ ենթակետի «բ» պարբերությամբ առաջարկվող՝ որոշման N1 հավելվածի 2.2-րդ ենթակետին վերաբերելի կարգավորումը:
	2. Ընդունվել է։
Նախագծի հիմնավորումում կատարվել է համապատասխան լրացում։

	3. Շարահյուսության տեսանկյունից լրամշակման կարիք ունի նախագծի 1-ին կետի 3-րդ ենթակետի «ե» պարբերությամբ առաջարկվող՝ Որոշման N1 հավելվածի 3.4-րդ կետի 3.4.24.-րդ ենթակետով ներկայացված «Ընդերքօգտագործողը պարտավոր է թույլատրել լիազոր մարմնին մուտք գործել ընդերքի ցանկացած տեղամաս երկրաբանական ուսումնասիրության աշխատանքներ իրականացնելու համար` այդ մասին առնվազն 14 օր առաջ գրավոր իրազեկելով ընդերքօգտագործման իրավունք կրողին» դրույթը, քանի որ տվյալ պարագայում նշված ձևակերպումից ենթադրվում է, որ ընդերքօգտագործողը իրազեկում է ինքն իրեն:
	3. Ընդունվել է։
Առաջարկությունը հիմք ընդունելով լրամշակված նախագծի 1-ին կետի 3-րդ ենթակետի «ե» պարբերությամբ առաջարկվող՝ 3.4.24.-րդ ենթակետը խմբագրվել է։

	4. Լրացուցիչ հիմնավորման կարիք ունի նախագծի 1-ին կետի 6-րդ ենթակետի «զ» պարբերությամբ առաջարկվող՝ որոշման N2 հավելվածի 4.4.8-րդ ենթակետի ուժը կորցրած ճանաչելու դրույթը՝ հաշվի առնելով, որ համանման կարգավորում նախատեսված է նախագծի 1-ին կետի 3-րդ ենթակետի «ե» պարբերությամբ առաջարկվող և նոր խմբագրությամբ շարադրվող որոշման N1 հավելվածի 3.4-րդ կետի 3.4.24.-րդ ենթակետում:
	4․ Չի ընդունվել։
Լրամշակված նախագծի 1-ին կետի 7-րդ ենթակետի «զ» պարբերությամբ առաջարկվում է ուժը կորցրած ճանաչել որոշման N2 հավելվածի 4.4.8-րդ ենթակետը՝ հաշվի առնելով այն հանգամանքը, որ նշված ոլորտում ստուգում կարող է իրականացվել միայն տեսչական մարմնի կողմից, իսկ լիազոր մարմինը նման լիազորություն չունի։ 

	5. Առաջարկում ենք նախագիծը համաձայնեցնել նաև Պետական եկամուտների կոմիտեի հետ:
	5․  Ընդունվել է։
Նախագիծը համաձայնեցվել է Պետական եկամուտների կոմիտեի հետ:

	4․ Պետական եկամուտների կոմիտե
	19․02․2024 թ

	
	 N 01/3-3/10363-2024

	Նախագծի 1-ին կետի 1-ին ենթակետով լրացվող N3 հավելվածից (ընդերքի երկրաբանական ուսումնասիրության ընդերքօգտագործման պայմանագրի օրինակելի ձևից) առաջարկում ենք հանել 4.3.4-րդ կետը՝ այն հիմնավորմամբ, որ նշված կետով նախատեսվում է, որ ընդերքօգտագործողն իրավունք ունի դիմելու իրականացնելու ստուգումներ ընդերքի տեղամասի երկրաբանական ուսումնասիրության ընթացքում, սակայն ՀՀ ընդերքի մասին օրենսգրքի 60.9-րդ հոդվածի 1-ին մասին համապատասխան՝ շրջակա միջավայրի ոլորտի պետական կառավարման լիազոր մարմինը իրավասու է իրականացնելու տեսչական ստուգումներ ընդերքօգտագործողների մոտ թափոնների կառավարման և դրանց վերամշակմանն ուղղված աշխատանքների իրականացման նկատմամբ։
	Ընդունվել է, կատարվել է համապատասխան փոփոխություն։

	Միաժամանակ, առաջարկում ենք նախագծով ՀՀ կառավարության 22.03.2012թ. 
N437-Ն որոշման N1 հավելվածից հանել 5.1.1-ին կետը՝ նկատի ունենալով այն, որ բնապահպանական հարկի և բնօգտագործման վճարների միասնական հարկային հաշվարկները ՀՀ հարկային օրենսգրքի 180-րդ և 220-րդ հոդվածներին համապատասխան ենթակա չեն ներկայացման ՀՀ տարածքային կառավարման և ենթակառուցվածքների նախարարություն։

	Ընդունվել է, լրամշակված նախագծում լրացվել է նոր կետ՝ 5․1-րդ կետի 5.1.1-րդ ենթակետն ուժը կորցրած ճանաչելու վերաբերյալ (1-ին կետի 4-րդ ենթակետ)։Նախագծի համարակալումը ըստ այդմ փոխվել է։ 

	5․ Տարածքային զարգացման և շրջակա միջավայրի նախարարական
կոմիտեի նիստ

	[bookmark: _GoBack]01.04.2024 թ

	
	N ԿԱ/100-2024 արձանագրության 2-րդ կետ

	Առաջարկվել է Տարածքային կառավարման և ենթակառուցվածքների նախարարությանը՝ ՀՀ կառավարության որոշման նախագծի շրջանակներում ընդերքօգտագործման պայմանագրերի օրինակելի ձևերը ևս մեկ անգամ քննարկել Արդարադատության նախարարության հետ՝ վարչարարության, քաղաքացիաիրավական հարաբերությունների տարանջատման, ինչպես նաև երաշխիքների ներդրման մասով և լրամշակված ՀՀ կառավարության որոշման նախագիծը ներկայացնել Տարածքային զարգացման և շրջակա միջավայրի նախարարական կոմիտեի հաջորդ նիստի քննարկմանը:



	Ընդունվել է։
01․04․2024 թվականի թիվ գրությամբ նախագծի շրջանակներում ընդերքօգտագործման պայմանագրերի օրինակելի ձևերը քննարկվել են ՀՀ արդարադատության նախարարության հետ՝ պարզելու համար դրանում նշված պայմանների տարանջատված լինելը վարչարարության և քաղաքացիաիրավական հարաբերությունների տեսանկյունից։ 

	6․ Արդարադատության նախարարություն
	10.04.2024 թ

	
	N /10.2/14141-2024

	Անդրադառնալով Փոխվարչապետ Մհեր Գրիգորյանի նախագահությամբ 2024 թվականի ապրիլի 1-ին տեղի ունեցած Տարածքային զարգացման և շրջակա միջավայրի նախարարական կոմիտեի նիստի օրակարգում քննարկված Հայաստանի Հանրապետության կառավարության 2012 թվականի մարտի 22-ի N 437-Ն որոշման հավելվածներով հաստատված ընդերքօգտագործման պայմանագրերի օրինակելի ձևերով և ՀՀ ընդերքի մասին օրենսգրքով սահմանված դրույթների նույնական լինելու հարցին՝ հարկ է նկատել հետևյալը.
	Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
	Սահմանադրության 146-րդ հոդվածի 4-րդ մասի համաձայն՝ 
Կառավարության լիազորությունները սահմանվում են Սահմանադրությամբ և օրենքներով:
	ՀՀ ընդերքի մասին օրենսգրքի (այսուհետ՝ Օրենսգիրք) 3-րդ հոդվածի 1-ին մասի      8-րդ կետի համաձայն՝ ընդերքօգտագործման իրավունքը  համապատասխան ընդերքօգտագործման համաձայնությունով կամ թույլտվությունով, ծրագրով կամ նախագծով, ընդերքօգտագործման պայմանագրով, լեռնահատկացման ակտով հավաստվող` ընդերքի որոշակի տեղամասի երկրաբանական ուսումնասիրության կամ օգտակար հանածոների արդյունահանման բացառիկ իրավունքն է:
	Նույն մասի 23-րդ կետի համաձայն՝ ընդերքօգտագործման պայմանագիրը` լիազոր մարմնի և ընդերքօգտագործողի միջև կնքված գրավոր համաձայնությունն է, որով սահմանվում են տվյալ ընդերքօգտագործման (երկրաբանական ուսումնասիրությունների կամ օգտակար հանածոների արդյունահանման) իրավունքի տրամադրման պայմանները, կողմերի իրավունքներն ու պարտականությունները:
	Օրենսգրքի 15-րդ հոդվածի 2-րդ մասի 6-րդ կետի համաձայն՝ ընդերքի օգտագործման և պահպանության, ինչպես նաև ընդերքօգտագործման հետ կապված՝ շրջակա միջավայրի ոլորտում կառավարության իրավասություններից է` ընդերքօգտագործման պայմանագրերի օրինակելի ձևերի հաստատումը:
	Օրենսգրքի 17-րդ հոդվածի 1-ին մասի 11-րդ կետի համաձայն՝ ընդերքի օգտագործման և պահպանության բնագավառում լիազոր մարմնի իրավասություններից է նաև ընդերքօգտագործման պայմանագրերի կնքումը:
	Օրենսգրքի 20-րդ հոդվածի համաձայն՝ ընդերքօգտագործման իրավունքը տրամադրում է լիազոր մարմինը` սույն օրենսգրքով և իրավական այլ ակտերով սահմանված ընդհանուր հիմունքներով կամ մրցութային կարգով` ընդերքօգտագործման թույլտվության կամ համաձայնության, լեռնահատկացման ակտի, ինչպես նաև ընդերքօգտագործողի հետ ընդերքօգտագործման պայմանագրի կնքման միջոցով:
	Օրենսգրքի 35-րդ հոդվածի 1-ին մասի համաձայն՝ երկրաբանական ուսումնասիրության նպատակով լիազոր մարմնի և ընդերքօգտագործողի միջև կնքվում է ընդերքօգտագործման պայմանագիր:
	Օրենսգրքի 37-րդ հոդվածի 2-րդ մասի համաձայն՝ օգտակար հանածոների արդյունահանման նպատակով ընդերքի երկրաբանական ուսումնասիրության թույլտվությանը կցվում են ուսումնասիրության ծրագիրը և երկրաբանական ուսումնասիրության պայմանագիրը, որոնք թույլտվության անքակտելի մասերն են:
	Հայաստանի Հանրապետության կառավարության 2012 թվականի մարտի 22-ի N 437-Ն որոշմամբ (այսուհետ՝ Որոշում) հաստատված է օգտակար հանածոյի արդյունահանման և (կամ) ընդերքօգտագործման թափոնների վերամշակման նպատակով ընդերքօգտագործման պայմանագրի օրինակելի ձևը` համաձայն N 1 հավելվածի և օգտակար հանածոների արդյունահանման նպատակով ընդերքի երկրաբանական ուսումնասիրության ընդերքօգտագործման պայմանագրի օրինակելի ձևը` համաձայն N 2 հավելվածի:
Վկայակոչված նորմերի վերլուծությունից պարզ է դառնում, որ Օրենսգրքով հստակ սահմանված են ընդերքօգտագործման ոլորտում ծագող հարաբերությունների կարգավորման առնչությամբ Կառավարության լիազորությունների շրջանակը, որպիսի պայմաններում Կառավարությանը վերապահվել են մի շարք իրավասություններ: Քննարկվող դեպքում նշված իրավասությունն ի թիվս այլ լիազորությունների՝ օգտակար հանածոյի արդյունահանման և (կամ) ընդերքօգտագործման թափոնների վերամշակման նպատակով ընդերքօգտագործման պայմանագրի օրինակելի ձևի և օգտակար հանածոների արդյունահանման նպատակով ընդերքի երկրաբանական ուսումնասիրության ընդերքօգտագործման պայմանագրի օրինակելի ձևի հաստատումն է, ինչն էլ իր արտացոլումն է ստացել Որոշման դրույթներում, որի նախաբանում հղում է կատարված Օրենսգրքի 15-րդ հոդվածի 2-րդ մասի 6-րդ կետին: Այլ կերպ ասած՝ հիշյալ որոշման ընդունման համար հիմք հանդիսացած լիազորող նորմը Օրենսգրքի 15-րդ հոդվածի 2-րդ մասի 6-րդ կետն է, իսկ վերջինիս իրավական բովանդակությունը կայանում է նրանում, որ ընդերքի օգտագործման և պահպանության, ինչպես նաև ընդերքօգտագործման հետ կապված՝ շրջակա միջավայրի ոլորտում կառավարության իրավասություններից են ի թիվս այլնի՝ ընդերքօգտագործման պայմանագրերի օրինակելի ձևերի հաստատումը։
Բացի այդ, պետք է նկատել, որ ընդերքօգտագործման, այսինքն՝ երկրաբանական ուսումնասիրությունների կամ օգտակար հանածոների արդյունահանման իրականացման համար օրենսդիրը որպես պարտադիր բաղադրիչ սահմանել է ընդերքօգտագործման պայմանագիրը, որը կնքվում է գրավոր ձևով լիազոր մարմնի և ընդերքօգտագործողի միջև  և հանդիսանում է լիազոր մարմնի կողմից ընդերքօգտագործողին տրված բացառիկ իրավունքի հավաստման և այդ իրավունքի իրացման միջոց: Այլ կերպ ասած՝ ընդերքօգտագործման պայմանագիրը, ի թիվս այլ փաստաթղթերի, հանդիսանում է ընդերքօգտագործողին տրված թույլտվության անբաժանելի մաս՝ հաշվի առնելով, որ առկա են ընդերքօգտագործման իրավունքից բխող շատ այլ պայմաններ, գործընթացի կողմերին առնչվող իրավունքներ և պարտականություններ, որոնք չեն կարող մանրամասն նախատեսվել Օրենսգրքով և այլ իրավական ակտերով, հետևապես՝ ենթակա են պայմանագրային կարգավորման: Ըստ այդմ էլ, Կառավարությունը նախանշել է ընդերքօգտագործման ոլորտը կանոնակարգող հարաբերություններից բխող այն բոլոր դրույթները, որոնք պետք է տեղ գտնեն կողմերի միջև կնքվող պայմանագրերում, որոնց օրինակելի ձևերն էլ հաստատվել են Որոշմամբ: Այս առումով պետք է նկատել, որ թեև Որոշմամբ հաստատված օրինակելի ձևերը կարող են որոշակի դրույթների առումով համընկնել Օրենսգրքի կարգավորումների հետ, այնուամենայնիվ նախատեսում են նաև հարաբերությունների այնպիսի շրջանակ, որոնք Օրենսգրքով սահմանված չեն, իսկ որոշակի նորմերի մասով համընկնումները խնդրահարույց չեն կարող լինել այն համատեքստում, որ բխում են Օրենսգրքից և նպատակ ունեն հիմնավորելու այն դրույթների սահմանումը, որոնք կառուցված են Օրենսգրքի նորմերի հիման վրա: 
	Ամփոփելով վերոնշյալը՝ գտնում ենք, որ Օրենսգրքով ընդերքօգտագործման (երկրաբանական ուսումնասիրությունների կամ օգտակար հանածոների արդյունահանման) իրավունքի տրամադրման տեսանկյունից երկրաբանական ուսումնասիրության նպատակով, ինչպես նաև օգտակար հանածոյի արդյունահանման նպատակով լիազոր մարմնի և ընդերքօգտագործողի միջև ընդերքօգտագործման պայմանագրի կնքումը պարտադիր լինելու, և ընդերքօգտագործման պայմանագրերի օրինակելի ձևերը Կառավարության կողմից հաստատման ենթակա լինելու վերաբերյալ լիազորող նորմի առկայության պայմաններում հաստատված օրինակելի ձևերի նախատեսումը Որոշմամբ իրավաչափ է, որքանով որ բխում է Սահմանադրությամբ ու Օրենսգրքով ամրագրված նորմերից, իսկ որոշակի նորմերի մասով համընկնումներն ինքնին չեն կարող խնդրահարույց դիտարկվել՝ հատկապես հաշվի առնելով կարգավորվող ոլորտի առանձնահատկությունը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումը, համաձայն որի՝ նորմատիվ  իրավական ակտերում պետք է բացառել իրավական նորմերի անհիմն կրկնությունները և ներքին հակասությունները: 
	Ընդունվել է ի գիտություն։
Նախագծում փոփոխություն չի կատարվել։




